
GOUVÈNÈ HOCHUL ANONSE DETAY SOU PLAN POU OGMANTE DJÒB AK 
RANFÒSE EKONOMI AN NAN NEW YORK SANTRAL KÒM YON PATI NAN BIDGÈ 

EGZEKITIF POU ANE FISKAL 24 LA  
  

Gen plis pase 80 milyon dola pou kondwi devlopman ekonomik, ranfòse 
apwovizyònman lojman, sipòte edikasyon siperyè  

  
Gen ladan tou 45 milyon dola nan sipò administratif ak operasyonèl pou 

envestisman Micron ak lòt kwasans nan endistri semikondiktè a atravè nouvo 
Biwo pou Ekspansyon, Jesyon ak Entegrasyon Semikondiktè a  

  
  
Gouvènè Kathy Hochul te anonse jodi a detay sou pwopozisyon kle yo nan Bidjè 
Egzekitif pou Ane Fiskal 2024 li a pou ogmante djòb ak ranfòse ekonomi an nan New 
York Santral. An akò ak Diskou sou Sitiyasyon Eta a, bidjè a gen ladan yon gwo 
envestisman pou ogmante rezèv lojman ak elaji opòtinite ekonomik ak inovasyon nan 
rejyon an. Sa gen ladan 36 milyon dola pou Onondaga Community College, 11 milyon 
dola pou inisyativ mendèv lokal ak inisyativ devlopman ekonomik yo, 10 milyon dola 
pou pwojè lojman piblik New 15th Ward la ak 26 milyon dola pou Fwa Eta ak pak lokal 
yo. Gouvènè Hochul te anonse tou 45 milyon dola pou GO SEMI: Biwo Gouvènè a pou 
Ekspansyon, Jesyon ak Entegrasyon Semikondiktè (Governor's Office of 
Semiconductor Expansion, Management and Integration, GO SEMI), ki pral bay Micron 
sipò administratif ak operasyonèl pandan envestisman istorik 100 milya dola li a pou 
yon nouvo mega faktori nan New York Santral epi ki pral dirije yon efò ki pi laj pou 
devlope endistri semikondiktè New York la.  
  
"Envestisman sa yo ap bati sou momantòm nou an pou rann Syracuse ak New York 
Santral pi pwospè, pi abòdab, ak pi vivab", Gouvènè Hochul te deklare. "Avèk nouvo 
angajman ki pi pwofon pou lojman, edikasyon, ak devlopman ekonomik, bidjè nou an 
pral bati sou envestisman Micron pou kreye opòtinite pou plis Nouyòkè toujou, e mwen 
pa ka tann pou mwen travay ak lidè lokal yo pou fè vizyon sa a pou New York Santral 
vin yon reyalite."  
  
Plizyè nan pwopozisyon bidjetè Gouvènè Hochul te anonse jodi a an akò ak Plan 
Inovasyon Ekonomik lan te anonse nan Diskou sou Sitiyasyon Eta 2023 a pou ogmante 
djòb ak biznis yo nan elaji opòtinite ekonomik ak inovasyon atravè Eta New York atravè 
envestisman sible, sipò biznis ak lòt pwogram ki vize endistri ki gen gwo kwasans yo. 

Bidjè Gouvènè a gen ladan tou plizyè inisyativ pou envesti nan edikasyon siperyè ak 
amelyore atraksyon lokal atravè eta a. Pou New York Santral, plan an gen ladan:  
  

• 10 milyon dola pou pwojè lojman piblik New 15th Ward la nan Syracuse, ki pral 
sipòte konstriksyon twa premye faz nan kad pwojè ki gen 12 faz sou plizyè ane 
a.  

• 5 milyon pou ede Kòporasyon Devlopman Ekonomik Syracuse (Syracuse 
Economic Development Corporation) kreye yon fon prè woulman pou ede biznis 
ti vil ak vil mwayen yo ranpli twou vid enpòtan yo an matyè bezwen pou kontraktè 
kalifye pou konstriksyon ak reyabilitasyon lojman ak pou rediksyon danje ki lye 
ak plon nan kay yo.  

• 5 milyon dola pou Pwogram Finans Fleksib pou sipòte devlopman ekonomik nan 
vil Syracuse.  

•  1 milyon dola pou elaji pwogram Trase Chemen Aprantisaj (Build Pathways for 
Apprenticeship) Syracuse la ki gen siksè a pou sipòte aprantisaj metye batiman 
nan Syracuse epi elaji pwogram soti nan Veyikil pase nan Travay (Vehicles to 
Work) la.  

• 1 milyon dola pou kreye Pwogram Karyè Pon Teknoloji Avanse Syracuse Surge 
(Syracuse Surge High-Tech Careers Bridge), ki pral ede konekte rezidan 
Syracuse yo ak karyè semikondiktè yo, pwogram eSOL ak fòmasyon konpetans 
pou karyè nan fabrikasyon avanse.  

• -36 milyon dola pou Onondaga Community College, ki gen ladan  

-15 milyon dola pou elaji School of Health.  
-5 milyon dola pou sipòte konstriksyon yon sal blanch ki mezire 5,000 pye 
kare, klas ISO 5 ak 6 pou fòmasyon etidyan yo nan semikondiktè a ak endistri 
mikwo-elektwonik yo.  
-3 milyon dola pou yon espas depo ouvè pou itilize nan enjenyeri aplike, 
fòmasyon teknik ak mendèv.  
-2.5 milyon dola pou yon modènizasyon enèji nan Coyne Hall  
-10.25 milyon dola pou plizyè amelyorasyon atravè tout kanpis la.  

• 14 milyon dola pou sipòte antretyen pak eksozisyon Eta a ak amelyorasyon 
enfrastrikti ki nesesè yo.  

• 7 milyon dola pou konstwi de nouvo estasyon konfò nan teren kan yo epi fè 
amelyorasyon sikilasyon nan Pak Eta Selkirk Shores.  

• 5 milyon pou amelyorasyon nan Pak Eta Green Lakes.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "New York te fè anpil envestisman estratejik pou atire endistri 
semikondiktè a epi envestisman sa yo, ansanm ak pwogram Green CHIPS Eta a epi 
Lwa federal sou CHIPS ak Syans lan pral pèmèt yon kwasans san parèy, espesyalman 
nan New York Santral, pandan n ap devlope ekosistèm endistri semikondiktè a. Mwen 
bat bravo pou angajman Gouvènè Hochul pran pou devlope endistri vital sa a nan Eta 
New York."  
  



Vis Prezidan Egzekitif Micron pou Operasyon Global, Manish Bhatia, te deklare, 
"Nou fyè de baz ekip Micron an ap poze a, ansanm ak patnè kominote lokal yo ak patnè 
gouvènmantall yo, pou avanse pwojè sa a. Endistri semikondiktè a ap kreye opòtinite ki 
kòmanse transfòme rejyon sa a. Nou gen konfyans ke Micron te fè yon gwo chwa pou 
etabli rasin isit la nan New York Santral."  
  
Senatè Eta a, John W. Mannion, te deklare, "Bati sou pwogrè lejislasyon Green Chips 
la, mwen pa ka tann pou mwen kontinye kolabore ak gouvènè a pou fè bon 
envestisman nan enfrastrikti imen ak fizik 50èm Distri Sena a bezwen pou maksimize 
pwojè fabrikasyon semikondiktè Micron an ki koute 100 milya dola. Nou bezwen gwo 
resous eta a yo pou leve nivo pwogram fòmasyon yo pandan n ap sipòte filyè mendèv 
nan lekòl K-12, kolèj kominotè, ak inivèsite katran nou yo. Mwen pran angajman pou m 
travay avèk gouvènè a ak kòlèg mwen yo nan lejislati a pou mete finansman eta ki 
enpòtan anpil nan bidjè yo te adopte a pou manifakti avanse nan New York Santral ak 
plizyè dizèn milye djòb li pral pote nan eta a."  
  
Senatè Eta a, Rachel May, te deklare, "Pandan Micron ap pare pou konstwi yon faktori 
semi-kondiktè k ap mennen nan peyi a nan New York Santral epi anboche plizyè milye 
anplwaye, li enpòtan pou nou prepare zòn nan ak bon jan kalite lojman abòdab pandan 
n ap bay konpayi an zouti ki nesesè yo pou garanti li se yon bon vwazen pou rezidan yo 
nan rejyon an. Mèsi Gouvènè Hochul paske ou mete finansman nan bidjè ane sa a pou 
adrese pwoblèm sa yo, pou asire devlopman Micron an pote siksè."  
  
Majistra Syracuse, Ben Walsh, te deklare, "Avèk patenarya solid Gouvènè Hochul, 
Syracuse ap antre nan yon peryòd kwasans ke yo pa te wè pandan prèske yon syèk. 
Nou apresye finansman nan Bidjè Egzekitif Gouvènè Hochul te anonse jodi a pou 
lojman, devlopman ti biznis ak preparasyon pou travay. Avèk envestisman nan zòn sa 
yo, nou ka elaji efò nou yo pou asire kwasans nan Syracuse ak New York Santral dirab 
epi kreye opòtinite pou tout moun."  
  
GO SEMI ak Endistri Semikondiktè kap Grandi nan New York la  
Gouvènè Hochul te anonse tou 45 milyon dola pou GO SEMI, ki te anonse nan kad 
Diskou sou Sitiyasyon Eta 2023 la, apre anons istorik Micron ki fè konnen ke li pral 
envesti 100 milya dola pou konstwi pi gwo etablisman fabrikasyon memwa nan mond 
lan nan Clay, ki nan Konte Onondaga, New York. Yo estime envestisman an pote jiska 
50,000 djòb nan rejyon New York Santral la e li te rive posib gras ak Lwa Federal sou 
CHIPS ak Syans lan ak Lejislasyon Green CHIPS New York la, ke Gouvènè a te siyen 
an 2022. Nouvo biwo a pral dirije pa Empire State Development an, ak ekipe ak ekspè 
ki soti nan Depatman Deta (Department of State, DOS), Otorite Rechèch ak Devlopman 
Enèji Eta New York (Energy Research and Development Authority, NYSERDA), 
Depatman Travay (Department of Labor, DOL), Depatman Transpò (Department of 
Transportation, DOT), Depatman Konsèvasyon Anviwònmantal (Department of 
Environmental Conservation, DEC), NY CREATES, Otorite Enèji New York (New York 
Power Authority, NYPA), Biwo Renouvèlman Kay ak Kominote (Homes and Community 
Renewal HCR) ak Inivèsite Eta New York (State University of New York, SUNY).  
  



GO SEMI ap dirije epi santralize efò pou mete anplas pwojè Micron an; devlope epi fè 
règleman yo pwogrese pou atire sektè semikondiktè a ak chèn apwovizyònman li a; 
kowòdine devlopman mendèv ak envestisman kominotè ant patnè lokal, eta, federal, ak 
prive yo; dirije efò pou kreye, atire epi konsève mendèv wotman kalifye ki nesesè yo; 
epi sipòte devlopman ini ki konsantre sou prensip kwasans entelijan yo.  
  
Yon ti tan apre anons Micron an, Gouvènè Hochul te anonse ke Edwards Vacuum, yon 
lidè mondyal Britanik nan ekipman vakyòm ak rediksyon nan endistri semikondiktè a, ta 
bati yon nouvo izin fabrikasyon ponp sèch ki koute 319 milyon dola nan Etazini nan Pak 
Fabrikasyon Avanse pou Syans ak Teknoloji (Science & Technology Advanced 
Manufacturing Park, STAMP) nan Lwès New York ki sitiye nan Konte Genesee, k ap 
kreye jiska 600 djòb. Akò yo ak Micron ak Edwards Vacuum pral ede solidifye pozisyon 
New York kòm yon sant pou manifakti avanse ak yon fwaye pou travay 21èm syèk la.  
  

###  

